
	1. ՀՀ ֆինանսների նախարարություն
	28.03.2022 

	
	N 01/11-1/4914-2022

	1. «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքի (այսուհետ՝ Օրենք) 4-րդ հոդվածի 1-ին մասի համաձայն՝ պետական պաշտոն և պետական ծառայության պաշտոն զբաղեցնող անձանց վարձատրության հիմնական սկզբունքներն են`
1) պետական պաշտոն և պետական ծառայության պաշտոն զբաղեցնող անձանց վարձատրության միասնական, արդարացի համակարգի և պետական պաշտոններ և պետական ծառայության պաշտոններ զբաղեցնող անձանց պարտականություններին, պատասխանատվությանը համապատասխանող հիմնական աշխատավարձի ապահովումը.
(...):
Օրենքի 3-րդ հոդվածի 1-ին մասի 2-րդ կետի համաձայն՝ լրացուցիչ աշխատավարձ է համարվում աշխատավարձի փոփոխական մասը, որը հաշվարկվում է պաշտոնային դրույքաչափի նկատմամբ, և որի վճարումը պայմանավորված է նույն կետի «ա» և «բ» ենթակետերում թվարկված որևէ պայմանի և(կամ) պայմանների առկայությամբ և ներառում է`
ա. հավելում` նույն ենթակետում նշված պայմաններից որևէ մեկի կամ դրանցից մի քանիսի, այն է՝ Հայաստանի Հանրապետության աշխատանքային օրենսդրությամբ սահմանված ծանր, վնասակար, առանձնապես ծանր, առանձնապես վնասակար աշխատանքներ կատարելու, բարձրլեռնային վայրերում, արտաժամյա, գիշերային ժամերին, հանգստյան, տոնական օրերին աշխատելու, զինվորական, քրեակատարողական և փրկարար ծառայության, առանձնակի ռիսկայնության, ինչպես նաև հատուկ մասնագիտացման առանձնահատկություններով պայմանավորված` պաշտոնային դրույքաչափի նկատմամբ հաշվարկվող տոկոսային ավելացում կամ պաշտոնային դրույքաչափին դրամական բացարձակ մեծությամբ սահմանվող ավելացում,
(...):
Օրենքով «հավելում» հասկացության բնորոշումից պարզ է դառնում, որ պետական պաշտոն և պետական ծառայության պաշտոն զբաղեցնող անձանց հավելումը տրվում է ծանր, վնասակար, առանձնապես ծանր, առանձնապես վնասակար աշխատանքներ կատարելու, բարձրլեռնային վայրերում, արտաժամյա, գիշերային ժամերին, հանգստյան, տոնական օրերին աշխատելու դեպքերում, զինվորական, քրեակատարողական և փրկարար ծառայության առանձնահատկություններով պայմանավորված, բայց ոչ երբեք մասնագիտացում պահանջող պաշտոն զբաղեցնելու կամ աշխատանք կատարելու համար, այլապես համանման տրամաբանությամբ հավելում կսահմանվեր նաև մասնագիտացում պահանջող բոլոր տեսակի աշխատանքների կատարման կամ պետական պաշտոն և պետական ծառայության պաշտոն զբաղեցնող անձանց համար[footnoteRef:1]: Ընդ որում, հավելման վերաբերյալ միևնույն տրամաբանությունը դրված է նաև ՀՀ աշխատանքային օրենսգրքի վերաբերելի կարգավորումներում: [1:  Պետական ծառայությունը մասնագիտական գործունեություն է, որն ուղղված է Հայաստանի Հանրապետության օրենսդրությամբ պետական մարմիններին վերապահված լիազորությունների իրականացմանը։ Հանրային ծառայության պաշտոնն արժանիքահեն, կարիերային առաջընթացով բնութագրվող, քաղաքական չեզոքություն և մասնագիտական գործունեություն պահանջող հաստիքային միավոր է, որը նախատեսված է պետական ծառայության առանձին տեսակների համար նախատեսված պաշտոնների անվանացանկով կամ համայնքային ծառայության պաշտոնների անվանացանկով (տե՛ս «Հանրային ծառայության մասին» օրենքի 3-րդ հոդվածը):] 

	Չի ընդունվել
Ներկայացված նախագծի հիմքում դրված է ոչ թե դատախազների կողմից մասնագիտացում պահանջող աշխատանքի կատարման հանգամանքը, այլ վերջիններիս նկատմամբ իրենց գործառույթների իրականացմամբ պայմանավորված արտաքին ազդեցությունների հավանականության բարձր աստիճանն ու ռիսկայնությունը: 
Ընդ որում,  Օրենքի 3-րդ հոդվածի 1-ին մասի 2-րդ կետը սահմանում է, ի թիվս այլնի, աշխատանքի առանձնակի ռիսկայնությամբ պայմանավորված հավելումների տրամադրման հնարավորությունը:

	2. Նախագծի ընդունման հիմնավորումներում նշվում է, որ նախագծի ընդունումը ՀՀ դատախազությունում ինքնավար պաշտոն զբաղեցնող անձանց համար կառաջացնի ՀՀ պետական բյուջեից տարեկան շուրջ 2,220.0 մլն դրամ լրացուցիչ գումարի հատկացման անհրաժեշտության:
Այս կապակցությամբ անհրաժեշտ ենք համարում նշել, որ Նախագծի ընդունման պարագայում դատախազների աշխատանքի վարձատրության ծախսերի գծով կպահանջվի ՀՀ պետական բյուջեից տարեկան լրացուցիչ 3,377.5 մլն դրամ հատկացման անհրաժեշտություն (ներառյալ դատախազներին տրվող պարգևատրումները, ինչպես նաև վերոնշյալ ծախսերի ավելացումներով պայմանավորված «Դատախազության մասին» օրենքի 77-րդ հոդվածի 4-րդ մասին համապատասխան՝ ՀՀ պետական բյուջեով նախատեսված «1087 11002 ՀՀ դատախազության պահուստային ֆոնդ» միջոցառմամբ նախատեսված միջոցների ավելացումները)՝ դատախազների թվաքանակի, ինչպես նաև դատախազների համապատասխան պաշտոնների պահպանման պարագայում: 
	Ընդունվել է

	3. ՀՀ դատախազության ապօրինի ծագում ունեցող գույքի բռնագանձմանն ուղղված գործառույթների ոլորտը համակարգող դատախազների աշխատավարձերի համար (համապատասխան պաշտոններ զբաղեցնող այլ դատախազների համեմատ) արդեն իսկ սահմանվել են ավելի բարձր գործակիցներ (««Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքում լրացումներ կատարելու մասին» 2020 թվականի ապրիլի 16-ի ՀՕ-247-Ն օրենք և ««Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքում լրացումներ կատարելու մասին» 2020 թվականի հունիսի 25-ի ՀՕ-342-Ն օրենք): Ընդ որում, ՀՀ արդարադատության նախարարության 02.11.2021թ. N//35355-2021 գրությամբ շրջանառվել է նաև «Առանձնակի ռիսկային և մասնագիտացում պահանջող պաշտոնների առանձնահատկություններով պայմանավորված տրվող հավելումների վճարման չափերը, կարգը, ինչպես նաև առանձնակի ռիսկային և մասնագիտացում պահանջող պաշտոնների շրջանակը սահմանելու մասին» Հայաստանի Հանրապետության կառավարության որոշման նախագիծ, որով սահմանված հավելումները վերաբերում են միայն ՀՀ գլխավոր դատախազին, ՀՀ գլխավոր դատախազի տեղակալներին և ՀՀ գլխավոր դատախազության Հակակոռուպցիոն կոմիտեում մինչդատական վարույթի օրինականության նկատմամբ հսկողության վարչության դատախազներին (վերջինս՝ որոշակի փոփոխություններով, ընդգրկված է եղել 23.03.2022թ. սոցիալական նախարարական կոմիտեի նիստի օրակարգում):
	Չի ընդունվել
ՀՀ գլխավոր դատախազության ապօրինի ծագում ունեցող գույքի բռնագանձմանն ուղղված վարչության դատախազների համար, հաշվի առնելով նրանց գործունեության առանձնահատուկ բնույթը, օրենքով սահմանված են ավելի բարձր գործակիցներ, սակայն դրանք, ի համեմատություն դատախազության այլ ստորաբաժանումների դատախազների վարձատրության գործակիցների, այնքան բարձր չեն, որ վերացնեն հիշյալ դատախազների համար ևս հավելումներ նախատեսելու անրաժեշտությունը: Այսպես, օրինակ՝  ՀՀ գլխավոր դատախազության ապօրինի ծագում ունեցող գույքի բռնագանձման գործերով վարչության պետի համար սահմանված է 10.00 գործակից, ՀՀ գլխավոր դատախազության մյուս վարչությունների պետերի համար՝ 9.00 գործակից և այլն:
 Մյուս կողմից, ապօրինի ծագում ունեցող գույքի բռնագանձմանն ուղղված վարչության դատախազների գործունեության առանձնակի ռիսկային, բարդ բնույթը, գտնում ենք՝ անվիճելի է և, ըստ էության, դա է հիմք հանդիսացել օրենքով վերջիններիս համար առավել նպաստավոր սոցիալական երաշխիքներ սահմանելու համար: Ըստ այդմ, հիշյալ ստորաբաժանման դատախազների համար հավելումներ նախատեսելու անհրաժեշտությունը կասկածի տակ դնելը, գտնում ենք՝ արդարացված չէ, հակառակ պարագայում, անարդար և անհավասար իրավիճակ կստեղծի վերջիններիս և դատախազության մյուս ստորաբաժանումների դատախազների միջև, որը կհակասի պետական պաշտոններ զբաղեցնող անձանց վարձատրության սահմանման առկա մոտեցումներին:
Միաժամանակ առաջարկում ենք, որ հիմք ընդունելով բոլոր դատախազների գործառույթների առանձնակի ռիսկայնությունը և միասնական մոտեցում ապահովելու անհրաժեշտությունը, Նախագծի անցումային դրույթներով կարող է սահմանվել, որ Նախագծի ուժի մեջ մտնելուց հետո ուժը կորցրած կճանաչվեն «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքի N 1 հավելվածի  «Գլխավոր դատախազի ապօրինի ծագում ունեցող գույքի բռնագանձմանն ուղղված գործառույթների ոլորտը համակարգող տեղեկալ  12.50», «Ապօրինի ծագում ունեցող գույքի բռնագանձմանն ուղղված գործառույթներ իրականացնող վարչության պետ 10.00», «Ապօրինի ծագում ունեցող գույքի բռնագանձմանն ուղղված գործառույթներ իրականացնող վարչության պետի տեղակալ 9.50», «Ապօրինի ծագում ունեցող գույքի բռնագանձմանն ուղղված գործառույթներ իրականացնող վարչության ավագ դատախազ 9.25», «Ապօրինի ծագում ունեցող գույքի բռնագանձմանն ուղղված գործառույթներ իրականացնող վարչության դատախազ 9.00» տողերը, ինչպես նաև «Առանձնակի ռիսկային և մասնագիտացում պահանջող պաշտոնների առանձնահատկություններով պայմանավորված տրվող հավելումների վճարման չափերը, կարգը, ինչպես նաև առանձնակի ռիսկային և մասնագիտացում պահանջող պաշտոնների շրջանակը սահմանելու մասին» Հայաստանի Հանրապետության կառավարության որոշումը (վերջինս դեռևս չի ընդունվել):

	2. ՀՀ հակակոռուպցիոն կոմիտե
	23.03.2022 

	
	N 18-2447գ-22

	ՀՀ դատախազության կողմից մշակված «Պետական պաշտոններ և պետական ծառայության պաշտոններ զբաղեցնող անձանց վարձատրության մասին» օրենքում լրացումներ կատարելու մասին» օրենքների նախագծերի այսուհետ՝ Նախագծեր վերաբերյալ ՀՀ հակակոռուպցիոն կոմիտեն բովանդակային առումով դիտողություններ և առաջարկություններ չունի։
Միաժամանակ առաջարկում եմ Նախագծերի ընդունումից հետո ՀՀ դատախազությունում դատախազների թեկնածությունների ցուցակում ընդգրկվելու նպատակով անցկացվող մրցույթները, թեկնածուների հավակնորդներին ներկայացվող պահանջները և ընթացիկ ստուգումներն իրականացվեն «Հակակոռուպցիոն կոմիտեի մասին» օրենքի կարգավորումներին համապատասխան՝ համարժեք իրավակարգավորումներ նախատեսելով «Դատախազության մասին» օրենքում։
Իսկ մինչև Նախագիծն ուժի մեջ մտնելը արդեն իսկ նշանակված դատախազները անցնեն վերոհիշյալ չափանիշներին համապատասխան ատեստավորում։
	Չի ընդունվել
«Դատախազության մասին» ՀՀ օրենքում առկա են բավարար կարգավորումներ՝ ստուգելու ինչպես դատախազների թեկնածությունների ցուցակում ընդգրկվելուն հավակնող անձանց մասնագիտական գիտելիքները, ունակությունները, բարեվարքությունը, այնպես էլ գործող դատախազների համապատասխանությունը զբաղեցրած պաշտոնին՝ պարբերաբար իրականացվող ատեստավորումների միջոցով: Նման պայմաններում «Հակակոռուպցիոն կոմիտեի մասին» օրենքի կարգավորումներին դրանք համապատասխանեցնելու անհրաժեշտությունը բացակայում է՝ նամանավանդ հաշվի առնելով, որ ՀՀ դատախազությունում և հակակոռուպցիոն կոմիտեում իքնվար պաշտոն զբաղեցնելու համար անցկացվող մրցույթների գործընթացում սկզբունքային տարբերություններ առկա չեն: Ընդ որում, ««Դատախազության մասին» օրենքում լրացումներ կատարելու մասին» օրենքով (ուժի մեջ է մտել 2021թ. հոկտեմբերի 29-ին) նախատեսվել է դատախազների թեկնածուների ցուցակում ընդգրկվելուն հավակնող անձանց, ինչպես նաև առաջխաղացման հավակնող դատախազների բարեվարքության պարտադիր ստուգման ինստիտուտը Կոռուպցիայի կանխարգելման հանձնաժողովի կողմից: Ընդ որում, նշված մեխանիզմի ներդրումից հետո արձանագրված ցուցանիշները վկայում են, որ այն ներկայումս լիովին գործարկված է, իսկ Կոռուպցիայի կանխարգելման հանձնաժողովի կողմից տրամադրված բարեվարքության եզրակացությունները կարևոր դեր են խաղում ՀՀ գլխավոր դատախազին առընթեր որակավորման հանձնաժողովի կամ ՀՀ գլխավոր դատախազի կողմից համապատասխան որոշումներ կայացնելիս: Այսպես, բարեվարքության ստուգման մեխանիզմի ներդրումից հետո, ՀՀ գլխավոր դատախազին առընթեր որակավորման հանձնաժողովի նախագահի կողմից, օրենքով սահմանված կարգով, ՀՀ կոռուպցիայի կանխարգելման հանձնաժողով են ներկայացվել արտահերթ առաջխաղացման համար անցկացվող մրցույթին մասնակցող` 20, ապօրինի ծագում ունեցող գույքի բռնագանձմանն ուղղված գործառույթներ իրականացնող դատախազների թեկնածուների ցուցակի համալրման նպատակով անցկացվող բաց մրցույթին մասնակցելու հայտ ներկայացրած` 7, դատախազների թեկնածուների ցուցակի համալրման նպատակով անցկացվող բաց մրցույթին մասնակցելու հայտ ներկայացրած` 88 և դատախազների թեկնածուների ցուցակի համալրման նպատակով անցկացվող փակ մրցույթին մասնակցելու հայտ ներկայացրած 1 անձի կողմից լրացված բարեվարքության հարցաթերթիկները:

	3. ՀՀ մարդու իրավունքների պաշտպան
	16.03.2022 

	
	N 01/13.4/1532-22

	Դիտողություններ և առաջարկություններ չկան:
	

	4. ՀՀ քննչական կոմիտե
	17.03.2022

	
	N 01/22/21135-2022

	Դիտողություններ և առաջարկություններ չկան:
	

	5. ՀՀ ոստիկանություն
	17.03.2022 

	
	N 1/21/21685-22

	Դիտողություններ և առաջարկություններ չկան:
	

	6. ՀՀ պետական եկամուտների կոմիտե
	17.01.2022 

	
	N Ե/41-22

	Դիտողություններ և առաջարկություններ չկան:
	

	7. ՀՀ ազգային անվտանգության ծառայություն
	23.03.2022 

	
	N 11/309

	Դիտողություններ և առաջարկություններ չկան:

